
1.  XUSTIFICACIÓN BASEADA NO CONTEXTO. 
 
O CPI Alcalde Xosé Pichel de Traba-Coristanco é un centro público integrado 

constituido por tres unidades de Educación Infantil, nove de Educación Primaria e sete 

de Educación Secundaria Obrigatoria. A súa matrícula no curso 2011-2012  é de 78 

alumnos/as de Educación Infantil, 144 alumnos/as de Educación Primaria , 153 

alumnos/as en Educación Secundaria Obligatoria cun claustro formado por un total de 

45 pofesores/as. 

 

O centro está situado na localidade de San Roque (Traba) a 40 kms de A Coruña e a 7 

kms de Carballo.  O Concello de Coristanco forma parte da Comarca de Bergantiños e 

ten unha poboación moi dispersa  distribuída en quince parroquias que ocupan entre 

todas elas unha superficie de 140 Kms cadrados. 

 

 Como concello rural que é, a ocupación laboral das familias enmárcase no sector 

primario principalmente. O nivel de instucción  da poboación é baixo. Hai un número 

elevado de poboación adulta que non ten ningunha titulación como estudos.  

 

A dinamización cultural no municipio tamén é escasa. A excesiva dispersión da 

poboacoón, actúa como un factor negativo neste eido. Á parte das bibliotecas escolares 

que existen nos centros de ensino, tan só hai unha biblioteca pública en San Roque un 

punto de lectura na Agualada. Toda a poboación do concello é galego falante, non 

obstante a totalidade desta poboación mantén como lingua culta o castelán, lingua de 

aprendizaxe na escola e utilizada nos medios de comunicación. Esta realidade diglóxica 

fai que a lingua oral vaia día a día empobrecendo máis o seu léxico, sendo sutituído por 

palabras da lingua máis prestixiada, neste caso o castelán. 

                       

Seguindo o actual DECRETO 229/2011, do 7 de decembro, polo que se regula a 

atención á diversidade do alumnado dos centros docentes da Comunidade Autónoma de 

Galicia ( DOG 21 decembro 2011), o centro entende por atención á diversidade o 

conxunto de medidas e accións que teñen como finalidade adecuar a resposta educativa 

ás diferentes características e necesidades, ritmos e estilos de aprendizaxe, motivacións, 

intereses e situacións sociais e culturais de todo o alumnado. Ademáis o centro entende 

por alumnado NEAE: 

 

Alumnado con necesidade específica de apoio educativo 

Enténdese por alumnado con necesidade específica de apoio educativo aquel que 

requira, de forma temporal ou permanente, apoios ou provisións educativas diferentes ás 

ordinarias por presentar necesidades educativas especiais, por dificultades específicas de 

aprendizaxe, por altas capacidades intelectuais, por incorporarse tardiamente ao sistema 

educativo ou por condicións persoais ou de historia escolar 

 

Alumnado con necesidades educativas especiais  

Enténdese por alumnado que presenta necesidades educativas especiais, aquel que 

requira, por un período da súa escolarización ou ao longo de toda ela, determinados 

apoios e atencións educativas específicas derivadas de discapacidade ou trastornos 

graves de conduta. 

Alumnado con dificultades específicas de aprendizaxe  

Considérase que unha alumna ou un alumno presenta dificultades específicas de 

aprendizaxe cando o seu rendemento en relación á adquisición e uso dunha ou varias 

das capacidades de comprensión e expresión oral, lectura, escritura, razoamento e 

cálculo matemático é significativamente discrepante co seu potencial de aprendizaxe. 

Alumnado con altas capacidades intelectuais  

Unha alumna ou un alumno presenta altas capacidades intelectuais cando manexa e 

relaciona, de maneira simultánea e eficaz, nun nivel sensiblemente superior á media, 

recursos cognitivos verbais, numéricos, lóxicos, memorísticos, espaciais e creativos. 

Considérase talentoso o alumnado que destaca especialmente e de maneira excepcional 

no manexo dun ou varios destes recursos 

Alumnado de incorporación tardía (procedente do estranxeiro)  

A chegada de poboación de orixe estranxeira á nosa Comunidade Autónoma, así como o 

retorno de emigrantes galegos e das súas familias, está a incidir notablemente na 

evolución da diversidade na nosa poboación escolar, de xeito que proporcionar unha 

resposta educativa a este alumnado convértese nunha liña prioritaria de actuación. 

Alumnado con necesidades específicas de apoio educativo por condicións persoais 

ou de historia escolar  

Un alumno ou alumna pode presentar necesidade específica de apoio educativo derivada 

de condicións persoais ou de historia escolar cando manifesta dificultades na evolución 

das súas aprendizaxes e na adquisición de obxectivos e competencias por motivos de 

saúde, por pertenza a determinados grupos sociais ou minorías étnicas, por situacións 

socioculturais desfavorables, por escolarización desaxustada ou pola combinación de 

varios dos motivos mencionados. 

Entre este alumnado inclúese aquel que presenta un retraso escolar significativo nunha 

ou en varias áreas ou materias, cun desfase curricular xeral de dous ou máis cursos ou 

niveis, e este non poida explicarse por necesidades educativas especiais, nin por 

dificultades específicas de aprendizaxe, nin por incorporación tardía ao sistema 

educativo.  

Entre este alumnado podemos considerar: 

• Alumnado en situación de absentismo, abandono escolar temperán e/ou 

desescolarización. 

• Alumnado que precisa atención educativa hospitalaria e domiciliaria. 

• Alumnado menor sometido a medidas de responsabilidade penal. 

• Alumnado sometido a medidas de protección e tutela. 

• Alumnado afectado por medidas de violencia de xénero e/ou acoso escolar. 

• Alumnado pertencente a familias itinerantes. 

• Atención educativa a xoves embarazadas 

Neste marco, o presente Plan pretende ser o referente inmediato para á hora de ofrecer 

unha resposta educativa ao noso alumnado que compense as diferenzas individuais no 

marco dos princípios de normalización e inclusión e desde a consideración da 

diversidade como un elemento enriquecedor para o conxunto da nosa comunidade 

educativa. 

 

2. IDENTIFICACIÓN E VALORACIÓN DAS NECESIDADES. 
 
A avaliación inicial é un instrumento básico para a detección e identificación de 

necesidades académicas entre o alumnado do centro. Contribúe ao coñecemento dos 

alumnos/as por todo o profesorado que lle imparte docencia e posibilita a toma de 

decisións para a adaptación das programacións de aula e para  a aplicación doutras 

medidas de antención á diversidade. 

A) Consiste en reunir toda a información do desenvolvemento académico do 

alumnado así como a avaliación dos coñecementos previos nas áreas 

curriculares. Os obxectivos serán os seguintes: 

1. Coñecer  ao alumnado de cada grupo e os seu nivel de competencia 

curricular de partida. 

2. Coñecer as caraterísticas  do grupo e a súa dinámica interna, para 

procurar unha mellora das relacións e as aprendizaxes. 

3. Coñecer e  tomar decisións respecto do alumnado que manifeste 

dificultades de aprendizaxe e  precise de  medidas de atención á 

diversidade. 

4. Facilitar o coñecemento, por parte de todo o profesorado, das 

características e necesidades do alumnado ao que lle imparte docencia 

así como das medidas de atención á diversidade que se aplicarán ao 

longo do trimestre ou curso. 

 

B) Deberase realizar en tódolos cursos deste centro, en tódalas áreas e en todas 

a etapas. 

 

C) Realízase ao inicio de curso, e deberá estar rematada antes do final do mes 

de Outubro. No caso dos cursos de 1º de ESO a avaliación deberá estar 

rematada o antes posible para poder determinar as diferentes medidas de 

atención á diversidade.No caso de alumnos que se incorporen unha vez 

comezado o curso, a avaliación inicial farase no momento da súa chegada. 

 

D) RESPONSABLES DA AVALIACIÓN INICIAL: 

 

- XEFE/A DE ESTUDOS: Coordinará todo o proceso e velará polo cumplimento 

das funcións de tódolos responsables da avaliación. 

 

- TITOR/A: Recollerá información da historia escolar do 

alumnado,principalmente do que presenta necesidades educativas,así como 

do seu contexto sociofamiliar. 

 

- PROFESORADO DE ÁREA: Deberán avaliar os coñecementos previos dos 

alumnos na súa área mediante os procedementos e probas que estimen 

oportunos, recollerán información complementaria que poidan aportar mediante 

a observación na aula  nas primeiras semanas de clase.Segundo os resultados da 

avaliación, proporán as medidas de atención a diversidade que estimen 

necesarias. 



                                                                                C.P.I. Alcalde Xosé Pichel 

                                                                   San Roque- Traba, 15147- Coristanco (A Coruña)    

Tfno./fax: 981 733070- cpi.alcalde.pichel@edu.xunta.es 

   
 

 

 8 

 

- ORIENTADOR/A: Aportará a información relevante que dispoña dos alumnos, 

realizará as avaliacións psicopedagóxicas pertinentes e proporá as medidas de 

atención á diversidade según os resultados das avaliacións. 

 

E) Antes da Avaliación Inicial,  celebraranse as reunions oportunas entre titor/a, 

xefe/a de estudos e orientador/a para estudar posibles propostas acerca da toma 

de decisión sobre as  medidas de atención á diversidade a aplicar ao longo do 

curso máis axeitadas. Decisións que serán tomadas posteriormente en Xunta 

de Avaliación”. 

 

Unha vez finalizada a avaliación inicial, o departamento de orientación recollerá todas 

as solicitudes de valoración psicopedagóxica por escrito dos titores/as ( según modelo 

Anexo-A) e procederá á identificación das necesidades educativas que poida presentar o 

alumnado e poder fundamentar as correspondentes propostas e decisións.  

Os resultados e conclusións da avaliación psicopedagóxica quedarán recollidos no 

informe psicopedagóxico onde deberá figurar a situación evolutiva e educativa da 

alumna/o, a concreción das súas necesidades, as orientacións curriculares, a proposta de 

escolarización, as axudas necesarias, o procedemento para a revisión e/ou actualización 

do informe e cantas outras orientacións se consideren oportunas. 

 

3. DETERMINACIÓN DOS OBXECTIVOS. 
 
 
_ Establecer criterios pedagóxicos que orienten a toma de decisión e a adopción de 

medidas que respondan ás necesidades de todo o alumnado, optimicen a acción 

educativa e contribúan á consecución das competencias e dos obxectivos das diferentes 

etapas educativas. 

_ Deseñar e poñer en práctica accións preventivas e de detección temperá de 

necesidades. 

 

_ Desenvolver medidas e actuacións de tipo curricular, relacional e organizativo 

para promover a convivencia, a non discriminación e o respecto pola diferenza. 

 

_ Optimizar a organización dos recursos do centro para atender e dar resposta ás 

necesidades de todo o alumnado, en particular ao que presenta NEAE. 

 

_ Potenciar e dinamizar a acción titorial e orientadora por parte de todo o profesorado. 

 

_ Promover a implicación das familias no proceso educativo dos seus fillos/as. 

 

_ Impulsar a participación do profesorado en actividades de formación e innovación 

así como no intercambio de experiencias no ámbito da atención á diversidade. 

 

 

4. ACTUACIÓNS, MEDIDAS E/OU PROGRAMAS PARA A 
ATENCIÓN Á DIVERSIDADE. 
 
O presente Plan contempla actuacións, medidas e/o programas , algúns deles 

pendentes de elaborar en cursos posteriores. 

 

Medidas Ordinarias: 

 

_Adecuación da estrutura organizativa do centro e da aula (horarios, agrupamentos, 

espazos,..) 

_Adecuación das Programacións Didácticas  ao contorno e ao  alumnado 

_Metodoloxía: colaborativa, titorías entre iguais, por proxectos e outras que 

promovan a inclusión. 

_Adaptación dos tempos, instrumentos ou  procesos de avaliaciación. 

_Aulas de atención educativa e convivencia e medidas e actuacións destinadas á 

mellora da convivencia. 

_Desdobramento de grupos 

_Reforzo educativo e apoio do profesorado con dispoñibilidade horaria. 

_Programas de enriquecemento curricular. Contempla actividades específicas para 

alumnado con altas capacidades. 

_Programas de reforzo nas áreas instrumentais básicas. 

_Programas de recuperación. 

_Programas específicos personalizados. 

       _Programas de Habilidades Sociais. Obxectivo: Desenvolvemento personal e social 

do alumnado . 

 

Medidas Extraordinarias:  

 

 Aplicaranse unha vez esgotadas as de carácter ordinario ou por resultaren insuficientes 

tanto na mesma etapa educativa ou en etapas anteriores. Requiren autorización e, se é o 

caso, informe do Servizo de Orientación. 

_Adaptacións Curriculares 

_Agrupamentos flexibles 

_Apoio do mestre en Pedagoxía Terapéutica  e/ou Audición e Linguaxe. 

_Flexibilización da duración do periodo de escolarización. 

_Programa de Diversificación Curricular de dous anos ( 3º e 4º da ESO) ou dun ano 

( 4º da ESO). 

_Programa de Cualificación Profesional Inicial. 

_ Atención Educativa ao alumnado que , por circunstancias diversas, presenta 

dificultades para una asistencia continuada a un centro educativo. 

_Grupo de adquisición das Linguas. 

_Grupos de adaptación da competencia curricular. 

 

Actuacións: 

   _ Coordinación entre etapas de E.Primaria e a  ESO a través de documento base ( 

según modelo Anexo-C) e reunións oportunas al menos unha a principio de curso e 

outra ao final do mesmo. As reunión asistirán titores/as correspondentes, xefes de 

estudios e orientador/a do centro e adscritos.  

 

_ Solicitude á Consellería de Educación de grupo de traballo ou PFAC estable  para 

articular no centro a atención á diversidade. 

 

_ Creación dunha Escola de Pais –Nais coordinada directamente dende o departamento 

de orientación. 

 

_ Entrega de boletín de notas dos especialistas de Audición e Linguaxe e Pedagoxía 

Terapéutica según modelo único en E.Primaria. 

 

_ Entrega de informe trimestral xunto  co boletín de notas no caso de alumnado con 

ACS da etapa de ESO. Informe elaborado por profesorado de materia xunto coa 

especialista en pedagoxía terapéutica. 

 

_ Cantas outras actuacións se determinen para propiciar a calidade e a equidade no 

ámbito da atención á diversidade. 

 

 

Programas Específicos: 

 

_  Programa de Prevención e Seguimento do Absentismo Escolar. 

 

_ Programa para a estimulación da Linguaxe para todo o alumnado de Educación 

Infantil co obxectivo de sentar as bases para a lectoescritura. 

_ Programa de desenvolvemento da “comprensión oral e escrita” destinado ao alumnado 

de 1º, 2º e 3º ciclo de E.Primaria. 

 

_ Programa de desenvolvemento das “estratexias de cálculo mental” destinado ao 

alumnado de1º, 2º e 3º ciclo de E.Primaria 

 

__Programa de desenvolvemento de Hábitos e Técnicas de Estudo destinado ao 

alumnado de 2º e 3º ciclo de Educación Primaria e á ESO no centro. 

 

_ Plan de Actividades de Reforzo da lectura comprensiva así como da expresión oral e 

escrita do alumnado da ESO elaborado dende os Departamentos de Linguas e a 

desenvoler preferentemente en titorías. 

 

_ Cantos outros planes se determinen para propiciar a calidade e a equidade no ámbito 

da atención á diversidade. 

 

 
 

5. DETERMINACIÓN DOS CRITERIOS PARA A 
ORGANIZACIÓN E DISTRIBUCIÓN DOS RECURSOS E A 
APLICACIÓN DAS MEDIDAS PROPOSTAS. 
 
  Para atender ao alumnado que presenta dificultades de aprendizaxe tanto en 

Educación Infantil, Educación Primaria como na ESO adóptanse medidas tanto 

organizativas como curriculares: 

• Apoios educativos en horario lectivo: Os alumnos/as  con necesidades 

específicas de apoio educativo reciben atención específica 

individualizada dentro ou  fóra da aula por un especialista en pedagoxía 

terapéutica e/ou en audición e linguaxe. 

Dende o inicio de curso e no caso en que non se conten cos trámites  

necesarios ,ditos especialistas entrarán nas aulas para realizar o apoio 

necesario. 

Unha vez rematada a avaliación inicial e tomadas as decisións oportunas 

acerca do alumnado con NEAE cada especialista entregará ao 

Orientador/a e copia a Xefatura de Estudos, un documento “ Plan de 

Apoio” elaborado en coordinación co profesorado de área ou materia no 

que constará al menos a relación de alumnado a atender, necesidades 

educativas, programación do traballo a realizar con cada alumno/ así 

como o número de horas de atención. 

• Reforzos educativos para atender as necesidades que lle poidan xurdir 

ao alumno/a nun momento determinado, ditos reforzos son unha medida 

ordinaria que afecta a metodoloxía do profesor: secuenciación de 

contidos, tipo de actividades, formas e instrumentos de avaliación.  

En Educación Primaria e en Educación Secundaria poderanse adoptar ademais: 

• Adaptacións curriculares individualizadas : modificacións dun ou de 

máis elementos prescritivos do currículum, como son os obxectivos, os 

contidos, criterios de avaliación, para atende-las necesidades educativas 

dun alumno ou alumna motivadas tanto por unha determinada dificultade 

persoal como polas súas capacidades excepcionais. 

As adaptacións curriculares precisarán a autorización da inspección 

educativa correspondente 

 

 

1.- SELECCIÓN DO ALUMNADO DOS PROGRAMAS DE REFORZO 

Destinatarios: Alumnado de 1º e 2º da ESO que sexa PIL, repetidor ou que promocione 

con todas ou algunha das materias instrumentais sen superar (criterios xerais recollidos 

no punto 1.1. da instrución Quinta da circular 8/2009). 

- De entre todos os destinatario sinalados, a Xunta de Avaliacion de primaria no mes de 

xuño elaborará unha proposta para o alumnado de 1º da ESO e a Xunta de Avaliación 

de Secundaria decidirá o alumnado de 1º e 2º da ESO en setembro. Ambas Xuntas de 

Avaliación farán unha seleccion do alumnado que será obxecto no curso seguinte do 

programa de reforzo nas áreas instrumentais básicas e concretarán as materias que cada 

un vai cursar dentro dese programa de reforzo (todas ou algunha das áreas 

instrumentais). 

Para tal selección, as correspondentes Xuntas de Avaliación terán en conta os seguintes 

criterios: 

a)Que o alumno/a presente dificultades xeralizadas de aprendizaxe nas áreas 

instrumentais (punto 9.1. da circular 9/1999). Pode ser en todas ou nalgunha. 

b)Que a dito alumno/a se lle aplicasen no presente curso escolar algunha das 

medidas de atención á diversidade na ESO (reforzo do profesor dentro da aula, 

apoio na aula de pedagoxía terapéutica ou adaptación curricular das materias). 

Deberá existir constancia de que tales medidas foron aplicadas (as adaptacións e 

o apoio reflictiranse no expediente do alumno e os reforzos no apartado de 

observacións das actas das xuntas de avaliación). 

c)Que dende Orientación se valore positivamente que a inclusión do alumno/a 

no programa de reforzo é a mellor medida para mellorar o seu rendemento 

académico e o comportamento. 

d)Que para o bo funcionamento do grupo este ten que ser o máis reducido 

posible. 

 

No caso do alumnado de nova incorporación ao noso centro, teranse en conta os 

informes remitidos dende o centro de procedencia. Na avaliación inicial e antes do 30 

de outubro, a xunta de avaliación fará unha proposta de incorporación deste alumnado 

aos programas de reforzo (punto 11.4. da circular 9/1999). 

A decisión final da inclusión dos candidatos no programa de reforzo tomaráa a 

correspondente Xunta de Avaliación de Secundaria por maioría unha vez 

escoitados o titor, o profesorado que imparte as materias instrumentais e o departamento 

de Orientación.  En caso de que o número de candidatos supere o desexado, priorizarase 

o alumnado que non acode á aula de pedagoxía terapeutica, que demostra interese e ten 

bo comportamento. 

 

2.-EXENCIÓN DA MATERIA DE FRANCÉS. 

-O alumnado que curse os programas de reforzo de áreas instrumentais básicas poderá 

quedar exento de cursar a materia de Lingua Estranxeira nos termos recollidos no artigo 

5º.f) da Orde de 6 de setembro de 2007 (punto 1.3. da instrución Quinta da circular 

8/2009). En consecuencia: 

a)Só quedará exento da segunda lingua estranxeira o alumnado que “presenta 

claras dificultades continuadas no proceso de aprendizaxe, en particular na área 

de lingua” (artigo 5º.f) da Orde de 6 de setembro de 2007). 

b)A persoa titora da etapa ou curso anterior en colaboración co Departamento de 

Orientación, fará un informe no que fará explícito o motivo da exención e a 

necesidade de recibir reforzo educativo nos aspectos en que se detectasen as 

dificultades (artigo 5º.f) da Orde de 6 de setembro de 2007).  

Daquela, a Dirección do centro velará porque: 

-As persoas titoras de 6º de primaria elaboren un informe dos alumnos que a xunta de 

avaliación propón para o programa de reforzo en 1º da ESO no que expliciten a decisión 

da exención ou non da materia de francés.  

-O mesmo farán as persoas titoras do alumnado de 1º e 2º da ESO proposto para cursar 

o programa de reforzo no curso seguinte unha vez escoitados os profesores de Lingua 

Galega, Lingua Castelá, Inglés e Francés que lle imparten docencia ao alumno. 

-No caso de alumnado de nova incorporación ao centro, tal decisión tomarase na 

avaliación inicial (antes do 30 de outubro), tendo que elaborar a persoa titora o 

preceptivo informe en colaboración con Orientación. 

 

-Será competencia da dirección do centro decidir tal exención unha vez oídas as nais, os 

pais ou titores legais do alumnado afectado pola medida (artigo 5º.f) da Orde de 6 de 

setembro de 2007). 

3.-MEDIDAS DE ACTUACIÓN A DESENVOLVER NAS HORAS DE 

EXENCIÓN DE FRANCÉS 

_Os alumnos/as de 1º ESO e 2º ESO con dificultades especiais no proceso de 

aprendizaxe,é dicir aquel que tendo un desfase curricular grande, precise de reforzos 

e/ou apoios,normalmente en particular na área de lingua poderá quedar exento de 

cursar a materia de segunda lingua estranxeira. No seu lugar recibirá reforzo 

educativo sempre previo informe do profesor/a titor/a do curso ou etapa anterior coa 

colaboración do Departamento de Orientación. Dito alumnado será atendido dende a 

aula de apoio polo especialista en pedagoxía terapéutica. 

A competencia da decisión recaerá na dirección ,oídos os pais,nais ,titores legais do 

alumno afectado pola medida.  A exención figurará no seu expediente educativo. 

-O alumnado exento de francés recibirá reforzo educativo naqueles aspectos en que se 

detectasen as dificultades (artigo 5º.f) da Orde de 6 de setembro de 2007) e que se 

recollen no correspondente informe. 

4.-MEDIDAS ORGANIZATIVAS DOS PROGRAMAS DE REFORZO 



                                                                                C.P.I. Alcalde Xosé Pichel 

                                                                   San Roque- Traba, 15147- Coristanco (A Coruña)    

Tfno./fax: 981 733070- cpi.alcalde.pichel@edu.xunta.es 

   
 

 

 17 

-O alumnado que curse un programa de reforzo nas áreas instrumentais incorporarase a 

un agrupamento específico, de carácter transitorio e que contará cun grupo de 

referencia. A organización dos agrupamentos específicos regúlase na instrución Terceira 

da circular 9/1999. 

-Os agrupamentos específicos estableceranse para as materias de Matemáticas, Lingua e 

Literatura Galega e Lingua e Literatura Castelá. 

-No caso de que a dispoñibilidade horaria do profesorado así o permita, tamén se 

levarán a cabo agrupamentos específicos nas materias de Ciencias Naturais e Ciencias 

Sociais (punto 10.1 da circular 9/1999) 

-Por cuestión de organización de horarios, é bastante probable que o alumnado 

participante no programa de reforzo se agrupe no mesmo grupo. A dirección do centro e 

o departamento de Orientación decidirán en que grupo de referencia se integrará dito 

alumnado atendendo ás súas características (elección de optativas, rendemento, 

actitude...). Se na avaliación inicial se decidise a incorporación dun novo alumno ao 

programa de reforzo, este deberá cambiar de grupo 

No caso de que o alumnado obxecto dun programa de reforzo sexa moi numeroso, 

procurará distribuírse en diferentes grupos, o que sen dúbida afectará ás preferencias 

horarias do profesorado sendo prioritario en todo momento as necesidades do 

alumnado. 

-Priorizaranse os agrupamentos específicos de 1º da ESO fronte aos de 2º. 

-Dado que o agrupamento específico ten carácter reversible, cómpre facer un 

seguimento individualizado de cada alumno co fin de que poida reintegrarse a tempo 

completo no seu grupo de referencia. Esta decisión deberá tomarse na xunta de 

avaliación (punto 12.4 da circular 9/1999). 

-O profesorado que impartirá os programas de reforzo no agrupamento específico será, 

preferentemente, o propio da materia (é dicir, profesorado dos departamentos de 

Matemáticas, Lingua Galega e Lingua Castelá). Polo tanto deberán asumilo sempre que 

conten con horas suficientes. 

-En caso de que estes departamentos non conten con horas suficientes, a impartición do 

programa de reforzo nas áreas de lingua galega e lingua castelá correspóndelle aos 

departamentos de inglés e francés, mentres que o reforzo na área de matemáticas 

correspóndelle aos departamentos de Física e Química, Bioloxía e Xeoloxía e 

Tecnoloxía (punto 1.5. da circular 8/2009). 

 -A designación do profesorado encargado de impartir estes programas de reforzo, 

cando os membros dos departamentos propios non os poida asumir, farase de acordo co 

establecido no punto 6.9.2 do capítulo VI (Do Profesorado) do Regulamento de Réxime 

Interno do centro. 

 

 

• Programas de diversificación curricular: 

 

 O programa de diversificación curricular  vai dirixido as alumnas e os 

alumnos nos que concorran as seguintes circunstancias: 

a) Ter dificultades xeneralizadas de aprendizaxe, ter sido obxecto doutras 

medidas de atención á diversidade, sen que estas resultasen suficientes para a 

recuperación das dificultades de aprendizaxe detectadas e atoparse nunha situación de 

risco evidente de non alcanzar as competencias básicas e os obxectivos da etapa 

cursando o currículo ordinario. 

b) Existir expectativas razoables de que coa incorporación ao programa 

poderán alcanzar as competencias básicas e os obxectivos da etapa e, en consecuencia,  

obter o título de graduado en educación secundaria. 

Condicións de acceso: 

Poderán incorporarse a estes programas as alumnas e os alumnos que se 

atopen nalgunha das seguintes situacións: 

a) Ter cursado o segundo curso da educación secundaria obrigatoria, non estar 

en condicións de promocionar ao curso seguinte e que repetisen xa unha vez na etapa. 

b) Tras cursar o terceiro curso, non estar en condicións de promocionar. 

c) Tras repetir o terceiro curso, non superalo. 

d) Ter cursado o cuarto curso da educación secundaria obrigatoria sen superalo 

e ter repetido xa unha vez na etapa. 

Duración dos programas. 

Con carácter xeral, a duración dos programas de diversificación curricular será 

de dous anos. Non obstante, poderán establecerse programas dun ano de duración para 

aquelas alumnas e alumnos que cursasen o cuarto curso de educación secundaria 

obrigatoria sen acadar o título, ou que, tras repetir terceiro, non acadasen os obxectivos 

e, en ambos os casos, para os que se considere adecuada a súa incorporación ao 

programa. 

Para a impartición dos ámbitos e materias específicas destes programas 

conformaranse grupos que non superarán o número de dez alumnas e alumnos e non 

serán, con carácter xeral, menos de cinco. 

Procedemento para a proposta de incorporación do alumnado ao 

programa: ( Artigo 9 da Orde do 30 de xullo de 2007) 

1. Para determinar a incorporación dun alumno/a a un PDC seguirase o  

proceso seguinte: 

a) Proposta razoada do equipo de profesores do grupo ao que pertence o 

alumno/a, expresada mediante un informe individualizado, elaborado pola persona 

titora, que será remitido ao departamento de orientación e no cal se fará constar: 

_ A competencia curricular do alumno ou alumna en cada materia. 

_ As dificultades de aprendizaxe presentadas. 

_As medidas de atención á diversidade aplicadas. 

_ Os motivos polos que o equipo docente considera a conveniencia de que o 

alumno se integre nun PDC. 

b) A xefatura do departamento de orientación procederá a realizar un informe 

en que se incluirán as conclusións da avaliación psicopedagóxica, o resultado da 

reunión da persona titora ou orientadora co alumno/a, cos pais e nais ou representantes 

legais, para formularlles a conveniencia da súa incorporación a un PDC. Deixarase 

constancia escrita da opinión dos pais ou representantes legais. 

c) Posteriormente unha comisión formada polo xefe de estudos, a xefatura do 

departamento de orientación e a persona titora da alumna ou alumno valorará os 

informes emitidos e as opinións da alumna ou alumno e dos seus pais ou representanrtes 

legais e tomará a decisión que coide conveniente sobre a incorporación ao PDC. 

d) Envío  da proposta ao servicio provincial de Inspección Educativa para a 

súa autorización. 

2. Con carácter xeral, o procedemento descrito no punto 1 deberá estar 

rematado antes do 5 de setembro. 

* Sinalar, de cara a presentar as previsións en tempo á Inspección Educativa , 

a conveniencia de que na xunta da 2º avaliación o equipo docente faga unha primeira 

proposta do alumnado que podería cursar o PDC para que durante o mes de Maio 

tirores/as e departamento de orientación iniciasen o procedemento oportuno. 

Estrutura dos programas. 

O currículo dos programas de diversificación deberá incluír na súa estrutura os 

seguintes ámbitos e materias: 

a) Un ámbito específico de carácter lingüísticosocial, que incluirá elementos 

formativos seleccionados entre os obxectivos e contidos curriculares correspondentes ao 

terceiro e ao cuarto curso da etapa das materias de ciencias sociais, xeografía e historia, 

lingua galega e literatura e lingua castelá e literatura.  

b) Un ámbito científico-técnico, que incluirá elementos formativos 

seleccionados entre os obxectivos e contidos curriculares correspondentes ao terceiro e 

ao cuarto curso da etapa das materias de matemáticas,  bioloxía e xeoloxía e física e 

química.  

c) As materias do terceiro curso: lingua estranxeira, educación plástica e visual 

e educación física. 

d) As materias do cuarto curso: lingua estranxeira, música e educación física. 

e) A materia de tecnoloxías, con carácter eminentemente práctico, que incluirá 

os contidos básicos correspondentes ás materias de tecnoloxías do terceiro curso e de 

tecnoloxía do cuarto. 

f) Unha materia optativa elixida entre aquelas que oferte o centro para os 

cursos terceiro e cuarto. 

g) A materia de relixión, historia e cultura relixiosa ou atención educativa, nas 

condicións establecidas para todo o alumnado. 

Distribución horaria semanal dos programas. 

O horario lectivo semanal das alumnas e alumnos que seguen un programa de 

diversificación curricular será de trinta e dúas horas distribuídas segundo o cadro que 

segue: 

3º CURSO- PDC 

MATERIAS Nº SESIÓNS. 

Ámbito lingüístico-social 9 

Ámbito científico-técnico 9 

Lingua estranxeira 3 

Educación plástica e visual 2 

Tecnoloxías 3 

Materia optativa 2 

Educación física 2 

Relixión/Historia e cultura das 
relixións/Atención educativa 

1 

Titoría 1 

 

 

4º CURSO-PDC 

MATERIAS Nº SESIÓNS. 

Ámbito lingüístico-social 8 

Ámbito científico-técnico 8 

Lingua estranxeira 3 

Música 3 

Tecnoloxías 3 

Materia optativa 3 

Educación física 2 

Relixión/Historia e cultura das 
relixións/Atención educativa 

1 

Titoría 1 

 

É o servizo provincial de Inspección Educativa  quen deberá autorizar o 

desenvolvemento os programas de diversificación curricular . 

CRITERIOS DE TITULACIÓN 

O alumnado que curse programas de diversificación curricular obterá o título de 

Graduado en Educación Secundaria Obrigatoria se supera todos os ámbitos e materias 

que integran o programa. Así mesmo, poderá obter o título aquel alumnado que tendo 

superado os dous ámbitos, teña avaliación negativa nunha ou dúas materias e, 

excepcionalmente en tres, se o equipo docente considera alcanzadas as competencias 

básicas e os obxectivos xerais desta etapa educativa. 

 

As decisións de titulación do alumnado con materias non superadas 

requirirán o acordo favorable da maioría simple do equipo docente. 

 A este respecto, co fin de unificar criterios e actuar coa maior equidade á hora de 

decidir a titulación do alumnado con materias suspensas, o Claustro do CPI Alcalde 

Xosé Pichel, seguindo os criterios propostos pola Comisión de Coordinación 

Pedagóxica, acordou propoñer para a obtención do título de Graduado en Educación 

Secundaria Obrigatoria o alumnado que reúna na súa totalidade as condicións que a 

continuación se especifican: 

 a)Que ao longo do curso académico non abandonara algunha das materias 

avaliadas negativamente, pois é claro que o alumnado nesta situación non 

acadou polo menos as competencias básicas relativas a aprender a aprender e 

autonomía e iniciativa persoal. Cando un/unha profesor/a advirte que un/unha 

alumno/a está a ter unha actitude claramente negativa cara á súa materia, 

procederá a avisar ao titor/a e xuntos cubrirán o protocolo de abandono, o cal 

será enviado inmediatamente aos pais. De continuares o/a alumno/a coa mesma 

actitude negativa logo de ter sido informada a súa familia, considerarase que 

abandonou a materia. 

b)Que logo da realización das probas extraordinarias de setembro obtivera unha 

puntuación mínima de 3 puntos na materia ou materias avaliadas en xuño 

negativamente. 

c)EXCEPCIONALMENTE o alumnado con tres materias suspensas en 

setembro cuxa situación persoal ou familiar sexa considerada pola maioría 

simple da Xunta de Avaliación como excepcional. 

 

 

 

6. CONCRECIÓN DAS ACTUACIÓNS DOS DISTINTOS 
PROFESIONÁIS EN RELACIÓN COAS MEDIDAS 
DESEÑADAS PARA O CENTRO. 

 
 
Este Plan Xeral de Atención á Diversidade necesita da súa concreción cada ano. Ao 

comezo de cada curso escolar, o departamento de orientación elaborará a proposta que 

deberá formar parte da programación xeral anual. 

 

O Equipo directivo incorporará a concreción anual do Plan á programación xeral anual 

e velará polo seu cumprimento, avaliación e memoria. 

 

Departamento de Orientación  

 

O departamento de orientación do CPI Alcalde Xosé Pichel abrangue no seu plan de 

actuación as etapas de Educación Infantil, Educación Primaria E Educación Secundaria 

Obrigatoria oferta educativa do centro e ademáis coordinarase  coas escolas de 

educación infantil e os colexios de educación primaria da zona. 

Os membros deste departamento celebrarán reunións semanais na hora destinada para 

tal fin no seu horario.  

-Funcións  

a)Valorar as necesidades educativas, no ámbito da orientación, dos alumnos do seu 

contorno e deseñar, desenvolver e avaliar programas específicos de intervención.  

b)Elaborar, de acordo coas directrices establecidas pola comisión de coordinación 

pedagóxica, o plan de orientación académica e profesional e o plan de acción titorial, así 

como coordinar o profesorado e ofrecerlle soporte técnico para o desenvolvemento 

destes plans.  

c)Participar na elaboración dos proxectos educativo e curricular do centro, incidindo nos 

criterios de carácter organizativo e pedagóxico para a atención ao alumnado con 

necesidades educativas especiais e nos principios de avaliación formativa, e, cando 

cumpra, na adecuación dos criterios de promoción.  

d)Deseñar accións encamiñadas á atención temperá e á prevención de dificultades ou 

problemas de desenvolvemento ou de aprendizaxe derivadas tanto de condicións 

desfavorables como de altas capacidades que presenten os alumnos e alumnas.  

e)Participar na avaliación psicopedagóxica e no deseño e desenvolvemento de medidas 

de atención á diversidade.  

f)Facilitarlle ao alumnado o apoio e o asesoramento necesarios para enfrontar os 

momentos escolares máis decisivos ou de maior dificultade, como o ingreso no centro, o 

cambio de ciclo ou etapa e, cando corresponda, a elección de optativas ou de itinerarios 

formativos, a resolución de conflitos de relación interpersonal ou a transición á vida 

profesional.  

g)Impulsar a participación do profesorado en programas de investigación e innovación 

educativa nos ámbitos relativos a hábitos de traballo intelectual, programas de ensinar a 

pensar, habilidades sociais, técnicas de dinámica de grupos e calquera outro relacionado 

co seu ámbito de actuación.  

h)Promover a cooperación entre o centro e as familias, implicándoas no proceso 

educativo dos seus fillos.  

i)Favorecer o proceso de maduración vocacional orientando e asesorando o alumnado 

sobre as súas posibilidades académicas e profesionais así como as ofertas do seu 

contorno que lle faciliten elixir responsablemente.  

k)Asesorar a comisión de coordinación pedagóxica nos aspectos psicopedagóxicos de 

proxecto curricular.   

l)Realizar a avaliación psicolóxica e pedagóxica necesaria previa á incorporación aos 

programas de iniciación profesional.  

m)Participar na elaboración do consello orientador que, sobre o futuro académico e 

profesional do alumnado poida formularse ao remate da educación secundaria 

obrigatoria.  

n)Aqueloutras que a Administración educativa lle puidese encomendar no ámbito das 

súas funcións.  

Funcións do xefe/a do departamento de orientación: 

 

a)Dirixir e coordinar as actividades e actuacións propias do departamento.  

b)Responsabilizarse da redacción do plan de actividades do departamento, velar polo 

seu cumprimento e elaborar a memoria final de curso.  

c)Participar na elaboración do proxecto educativo e do proxecto curricular de etapa, 

representando ao departamento na comisión de coordinación pedagóxica.  

d)Convocar e presidir as reunións do departamento conforme co procedemento que se 

estableza.  

e)Velar pola confidencialidade dos documentos, se é o caso.  

f)Coordinar a organización de espazos e instalacións para a orientación, a adquisición 

de material e de equipamento específico, velando polo seu uso correcto e conservación.  

g)Realizar as avaliacións psicopedagóxicas, se é o caso, e asesorar no deseño, 

desenvolvemento e avaliación das medidas de atención á diversidade conforme o 

procedemento que se estableza.  

h)Facilitar a colaboración entre os membros dos departamentos de orientación 

implicados.  

i)Participar nas sesións de avaliación para o deseño, desenvolvemento e avaliación de 

actuacións conxuntas que permitan a coherencia das respostas educativas .  

k)Coordinar, en colaboración co profesor ou profesora de apoio, a atención do 

alumnado con necesidades educativas especiais, elevándolle aos xefes de estudos, cando 

cumpra, a proposta de organización da docencia para este alumnado. 

l)Aqueloutras funcións que a Administración educativa lle poida asignar referidas á 

orientación.  

.-Funcións do profesorado de apoio ao alumnado con necesidades educativas especiais: 

especialista en pedagoxía terapéutica e audición e linguaxe: 

 

Os mestres especialistas en pedagoxía terapéutica e audición e linguaxe exercerán a súa 

función en todas as etapas educativas que se imparten no centro e, ademais das funcións 

que lles competen como membros do departamento de orientación, desenvolverán as 

seguintes funcións:  

 

a)Coordinar, en colaboración cos xefes de estudos, as cuestións relacionadas coa 

educación e a estadía no centro dos alumnos/as con algún tipo de discapacidade física, 

psíquica ou sensorial.  

b)Asistir ás reunións da comisión de coordinación pedagóxica e colaborar con ela na 

elaboración do plan de actuación respecto do alumnado con NEE.  

c)Orientar o profesorado que lle imparta docencia ao alumnado con NEE, así como a 

eles mesmos e a seus pais sobre cuestións de interese para o seu desenvolvemento.  

d)Colaborar co profesorado titor e co resto do profesorado na elaboración, seguimento e 

avaliación das adaptacións curriculares individuais, así como das medidas de reforzo, e 

é o caso, e daqueloutras dirixidas á atención á diversidade do alumnado.  

e)Participar na avaliación inicial do alumnado que acceda á educación secundaria 

obrigatoria e, cando cumpra, naquelas sesións de avaliación que afecten a alumnado con 

necesidades educativas especiais.  

f)Prestarlle atención docente directa ao alumnado con NEE que así o requira, atención, 

en xeral, prestarase no grupo no que esté integrado o alumno/a.  

g)Aqueloutras funcións que a administración educativ lles poida asignar referidas á 

orientación.  

 

Os  titore/as : como primeiro nivel de concreción da orientación educativa convirtense 

na principal figura para  detección  temperá  de posibles necesidades entre o alumnado. 

Así xunto co Departamento de Orientación traballarán de maneira coordinada na 

deteción de   necesidades  específicas  de  apoio  educativo, avaluación  

psicopedagóxica, decisión sobre a resposta educativa máis axeitada e avaliación. 

Ademáis das seguintes funcións: 

_Realizar  unha  avaliación  inicial  individualizada a principio de curso. 

_Participar  no  desenvolvemento do  Plan  de  acción  titorial e  as  actividades  de  

orientación  , baixo  a  coordinación  do xefe  de  estudos, contando  coa  colaboración  

do  Departamento de Orientación. 

_ Seguemento das medidas de atención á diversidade propostas para cada alumno/a coa  

colaboración  do profesorado do seu grupo, especialistas de pedagoxía terapéutica e/ou 

audición e linguaxe así como o Orientador/a. 

7. MECANISMOS DE COORDINACIÓN E COLABORACIÓN 
INTERNOS, ASÍ COMO CON OUTRAS ETAPAS 
EDUCATIVAS E COS CENTROS ADSCRITOS OU DE 
ADSCRICIÓN. 

 

A coordinación representa unha condición indispensable para levar a cabo a tarefa 

educadora que pola súa dimensión social, implica o establecemento de contínuas 

interacións entre os distintos axentes que nela participan. 

Dende unha perspectiva global, as actividades de ensino-aprendizaxe non se 

circunscriben á interacción profesor/a-alumno/a. Aula, o centro, familia e sociedade en 

xeral constituyen ámbitos de aprendizaxe a ter en conta na nosa planificación. 

MECANISMOS DE COORDINACIÓN INTERNOS: 

Dentro do noso centro, os Equipos Docentes, representan o ámbito de coordinación 

máis cercano á acción educativa, destacar a importancia das reunións de: 

_Equipo Directivo: responsable do desenvolvemento, seguimento e avaliación do Plan. 

_Comisión de Coordinación Pedagóxica: Órgano de coordinación docente que marca as 

directrices para a elaboración, seguimento e avaliación do plan.  

_Departamento de Orientación: encargado da elaboración do Plan Xeral e da súa 

concreción anual que deberá formar parte da Programación Xeral Anual. 

_ Equipos de Ciclo e Departamentos Didácticos: implica a colaboración de todos os 

membros no seguimento global do alumnado coa labor preventiva e de establecemento 

de medidas necesarias para unha resposta o máis axeitada ás necesidades do alumnado. 

_ Titor/a: figura encargada de asumir a coordinación do profesorado do seu grupo coa 

colaboración e asesoramento do Departamento de Orientación. 

Ademáis resulta necesario fortalecer as reunións de coordinación directamente 

implicadas no día a día do alumnado deste centro tales como: 

-Reunións dos titores/as co departamento de orientación con cierta periodicidade 

para ir tratando os posibles problemas xurdidos nas aulas. 

-Reunións entre os titores dos grupos de 6º curso e o profesorado da ESO que 

impartirán clases a esos alumnos para o paso a secundaria, có fin de poder facer 

mellor os agrupamentos con este alumnado. 

-Reunións entre titores e profesorado especialista en Educación Primaria  para 

tratar o seguimento de alumnos con algún tipo de problemática, co fin de unificar un 

mesmo criterio de actuación. 

-Coordinación entre o profesorado de apoio e os titores no caso do seguimento 

do alumnado con necesidades específicas de apoio educativo; co fin de poder facer 

un traballo conxunto cun mesmo  criterio de actuación. 

 

COORDINACIÓN CON CENTROS ADSCRITOS: 

Coordinación entre etapas tanto interna, do propio centro como cos centros adscritos a 

través de documento base ( mirar anexos) e reunións oportunas al menos unha a 

principio de curso e outra ao final do mesmo. As reunión asistirán titores/as 

correspondentes, xefes de estudios e orientador/a do centro e adscritos. O orientador/a 

do noso centro actuará como coordinador/a das mesmas. 

 

 

8. CANLES DE COLABORACIÓN COAS NAIS, PAIS E 
TITORES LEGAIS DO ALUMNADO E COS DIFERENTES 
SERVIZOS EXTERNOS AO CENTRO. 

 

COLABORACIÓN COAS NAIS-PAIS 

A lexislación e a organización do centro contempla tempos e espazos para a 

participación das familias no centro, de todos xeitos existe a necesidade de repensar ou 

ensaiar novas fórmulas para que a súa implicación sexa maior así este Plan contempla as 

seguintes actuacións: 

• “Xornada de Portas Abertas de Familias”.  Antes de inicio das clases 

organizarase unha xornada dirixida ás familias do alumnado de 3 anos co 

obxectivo de dar a coñecer ademáis dos espazos e inastalacións , as necesidades 

evolutivas e educativas do alumnado desta etapa. 

• “Escola de pais-nais” para traballar aspectos tales como: 

_ Coñecemento da etapa educativa. 

_ Coñecemento da etapa evolutiva. 

_ Aspectos relacionados co estudio e traballo na cas. 

_ Outros temas de interés das familias.  

 

COORDINACIÓN CON SERVIZOS EXTERNOS: 

Dende o departamento de orientación manteranse as coordinaciones oportunas tanto 

con Servizos Sociais do concello de coristanco como cos Servizos Sanitarios así como a 

necesidade de manter unha comunicación fluída cos centros educativos da zona e co 

Equipo de Orientación Específico cando sexa necesario. 

Ademáis o centro establecerá as reunións de coordinación necesarias para o traballo 

conxunto con outras entidades como a ONCE, ASPANAES, ÍNTEGRO, Asociación 

Vieiro etc. 

 

 

9. PROTOCOLOS PARA SOLICITUDE E/OU AUTORIZACIÓN 
DAS MEDIDAS EXTRAORDINARIAS. 
 

        Para determinar a necesidade de solicitar unha medida extraordinaria de atención á 

diversidade seguirase o  proceso seguinte: 

a) Proposta razoada do equipo de profesores do grupo ao que pertence o 

alumno/a, expresada mediante un informe individualizado, elaborado pola persona 

titora, que será remitido ao departamento de orientación e no cal se fará constar: 

_ A competencia curricular do alumno ou alumna en cada materia. 

_ As dificultades de aprendizaxe presentadas. 

_As medidas de atención á diversidade aplicadas. 

_ Os motivos polos que o equipo docente considera a conveniencia de que o 

alumno/a sexa obxecto de MAD. 

b) A xefatura do departamento de orientación procederá a realizar un informe 

en que se incluirán as conclusións da avaliación psicopedagóxica, o resultado da 

reunión da persona titora ou orientadora co alumno/a, cos pais e nais ou representantes 

legais, para formularlles a conveniencia da resposta educativa en base á MAD. 

Deixarase constancia escrita da opinión dos pais ou representantes legais. 

c) Posteriormente unha comisión formada polo xefe de estudos, a xefatura do 

departamento de orientación e a persona titora da alumna ou alumno valorará os 

informes emitidos e as opinións da alumna ou alumno e dos seus pais ou representanrtes 

legais e tomará a decisión que coide conveniente sobre a solicitude de dita medida. 

d) Envío  da proposta ao servicio provincial de Inspección Educativa para a 

súa autorización. 

 

10. PROCESOS DE SEGUIMENTO, AVALIACIÓN E 
MELLORA DO PLAN. 
 
O equipo directivo é o responsable do desenvolvemento, seguemento e 

avaliación do Plan.  

  

A finais de curso elaborarase unha memoria onde quedarán reflectidas al menos: 

_ Modificacións introducidas ao longo do curso. 

 

_ Información dos diferentes niveis educativos aportada polos coordinadores/as 

de ciclo en     E.Primaria e xefes/as de departamento en E.Secundaria. 

 

_ Información aportada polos especialistas de Pedagogía Terapéutica e Audición 

e Linguaxe. 

 

_ Información aportada polo Orientador/a. 

 

_ Propostas de mellora. 

 


